
nobyśmy się mieli nadziewać rządu w Koronie i zgody wnętrznej, p[ewnie] z drogi zepchniona 
nie będzie, chcemy i niniejszym listem Naszym umacniamy, aby wszytek effekt recessu Warszew-
skiego MDLVI w tejże mocy do przyszłego sejmu którykolwiek napierwszy z radą panów rad 
Naszych w Koronie złożemy, był dzierżan. Dla których rzeczy więtszej pewności i wiary pieczęć 
Nasza jest przyłożona. 

Dan na sejmie walnym piotrkowskiem w piątek przed niedzielą pierwszą postną roku 
Pańskiego MDLIX [10 II 1559], Królestwa Naszego XXXo. Z rozkazaniem własnym Króla Jego 
Miłości. 

II. MANDATUM
NE ALIQUIS E REGNO IN MILITIAM EXTERNAM PROFICISCI AUDEAT1

[Z 26 LUTEGO 1559 R.] 
Sigismundus Augustus etc. Magnifice, sincere Nobis dilecte! Cum tot undique imminent 

hostes finibus Nostris, eiusmodi cum quibus etiam si pacta inter Nos et dominia Nostra 
intercesserunt, eorum tamen fides Nobis merito suspecta esse debet, omni cura providendum esse 
existimamus, ut ad subitas eorum irruptiones semper parati simus. Et quoniam res eo spectant, 
eiusmodique sunt tempora, ut militibus opus habituri esse videamur, idcirco vigore conventus 
proximi Piotrcoviensis edicendum esse universis et singulis subditis Nostris, cuiuscumque status 
et condicionis putamus, praesentibusque edicimus, ne quis omnino e Regno Nostro in militiam 
externam proficisci neve milites tam pedites quam equites educere per se vel subordinatas 
personas sub confiscationis omnium bonorum poenis audeat. Volumus quoque atque Sinceritati 
tuae mandamus, ut hoc edictum Nostrum in civitatibus et oppidis iurisdictioni tuae subiectis in 
nundinis, foris et aliis conventibus voce praeconis publicare iubeat. Et si qui contra edictum hoc 
facere ausi fuerint, si nobiles sint; ad Nos deferat, plebeios vero apprehensos tamdiu vinctos 
detineat, donec a Nobis aliud habuerit in mandato. Secus pro gratia Nostra et sub poenis in 
negligentes capitaneos constitutis non facturi. Datum Cracoviae XXVI die Februarii, anno ut 
supra [26 II 1559]. Ad mandatum Sacrae Maiestatis Regiae proprium. 

III. LITTERAE RESTIUM

A. Primae restium litterae [z 9 lutego 1559 r.]

Sigismundus Augustus Rex etc. Universis et singulis palatinis, castellanis, dignitariis, 
officialibus, terrigenis, nobilibus, advocatis, scultetis et civibus ceterisque cuiuscumque status, 
condicionis et praeeminentiae subditis Nostris bona quaecumque terrestria hereditaria 
et obligatoria possidentibus et ad expeditionem bellicam generalem de iure aut consuetudine 
Regni Nostri obligatis, sincere et fidelibus dilectis gratiam Nostram Regiam. Magnifici, generosi, 
nobiles et famati, sincere et fideles dilecti. In his comitiis, quae proxime Piotrcoviae habuimus, 
summa cura laboravimus, ut publico omnium ordinum consensu certa aliqua ratio constitui posset, 
qua fines Regni Nostri ab hostium vi et potentia tuti essent. Sed quum omnino nihil decerni 
potuerit, visum est Nobis ex senatorum Nostrorum consilio bellicam expeditionem generalem 
edicere ita ut edicimus praesentibus litteris, quas primarum restium vim habere volumus 
mandamusque vobis omnibus, ut ab equis, armis et aliis rebus, quae belli usus postulat, parati 
sitis, ne Nos imparatos hostis opprimat. Atque simul vobis designaverimus, sine ulla 
mora conveniatis, vim, si quae Regno et dominiis Nostris inferetur, propulsaturi. Interea autem 
iudicia exerceri volumus, quoad tertium restium litterae a Nobis missae fuerint. Praesentes 
autem quisque ad viciniorem suum perferendas curet, ultimus vero ad capitaneum loci remittat, 

1 Por. wyżej nr LXI, sejm walny lubelski 1554 r., punkt I: Litterae ad capitaneos de militibus extra fines 
Regni non emittendis. 

sub gravi indignatione Nostra, [et] bonorum confiscatione aliter non facturi. Datum Piotrcoviae in 
conventione generali feria quinta post Cinerum anno Domini ut supra [9 II 1559]. Ad mandatum 
proprium Sacrae Maiestatis Regiae. 

B. Secundae restium litterae [z 14 marca 1559 r.]

Sigismundus Augustus Rex etc. Universis et singulis palatinis castellanis, dignitariis, 
officialibus, terrigenis, nobilibus, advocatis, scultetis et civibus ceterisque cuiuscunque status, 
condicionis et praeeminentiae subditis Nostris, bona quaecumque terrestria hereditaria et 
obligatoria possidentibus et ad expeditionem bellicam generalem de iure vel consuetudine Regni 
Nostri obligatis, sincere et fidelibus dilectis gratiam Nostram Regiam. Magnifici, generosi, 
nobiles et famati, sincere et fideles Nobis dilecti! Mandavimus vobis antea primis restium litteris, 
ut quae usus belli postulat, ea parata habeatis. Nunc iterum vobis hisce alteris restium litteris de 
more praecipimus, arma expediatis, equos et commeatum paretis, atque ita instructi sitis, ut 
posteaque tertiae restium litterae missae a Nobis fuerint, quibus locus, in quo vos oporteat [.. ,]a ad 
diem constituendum conveniatur. Interea autem iudicia exerceri volumus, quoad tertiae restium 
litterae ad vos perlatae fuerint. Praesentes autem litteras quisque viciniori perferendas curet, 
ultimus vero capitaneo loci eas remittet, sub gravi indignatione Nostra et bonorum confiscatione, 
aliter non facturi. Datum Cracoviae, feria tertia post dominicam Judica, anno ut supra [14 III 
1559]. Ad mandatum proprium Sacrae Regiae Maiestatis. 

a Dwa wyrazy nieczytelne. 


